
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কবিতাকুসুমাঞ্জলি।
৬৫




সুখ হেতু বিধাতার সৃষ্টি সমুদয়,

পরম গহন তাহা, কে করে নিশ্চয়।

অতএব হিত কথা করহ শ্রবণ,

না বুঝে করোনা কারু দোষ দরশন।—

অয়ি নদি! তবগুণ কত কব আর,

পর-উপকার হেতু জনম তোমার।

যে দেশ ভূষিত নয় তোমার প্রবাহে,

সে দেশে করিতে বাস মন নাহি চাহে।

তোমার সলিল পানে জীবন জুড়ায়,

অবগাহে তব জলে তাপ দূরে যায়।

তোমার শীকরহর মারুত নিয়ত

উপকূলবাসিজনে সুখী করে কত।

আহা মরি তরঙ্গিণি! দিবসের শেষে,

কত শোভা হেরি বসি তব তীরদেশে।

বিমল সলিল বহে কুল ফুল স্বরে,

সুরঙ্গে তরঙ্গমালা তায় খেলা করে।

দুধারে হরিত বর্ণ ভূমি তৃণময়,

ধবল প্রবাহ মাঝে সুশোভিত হয়।

আহা মারি কি সুষমা অতি মনোলোভা,

নীলাকাশে হয় যেন ছায়াপথশোভা।

		 এই পাতা শেষ সম্পাদিত হয়েছে ২০:৩১টার সময়, ১১ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

